
Liewe GSDP-gemeenskap

Godvresende harte

Spreuke 4:23 “Bewaak jou hart meer as alles wat bewaar moet word, want daaruit is die

oorspronge van die lewe.”

Die boek Spreuke werp lig op twee wêreldbeskouings, die van wysheid en die van dwaasheid.

Om wys te lewe is om Godvresend te lewe. Ware Godvresendheid is nooit ‘n stel reëls of

regulasies wat nagekom moet word nie. Godvresendheid is om te leef met ‘n nederige

dankbare aanbiddende hart. Dit is nie om met die Bybel onder die arm te loop en ‘n teksvers

vir elke vraagstuk aan te haal nie. Nee, dit is om in leer en lewe saam met God te wandel. 

Dit gaan oor ‘n hartsingesteldheid wat uiteindelik uitloop in dade. 

Daar is ‘n reuse verskil tussen ‘n opregte gees van innerlike vroomheid en Fariseëragtige

optrede van pligte en reëls wat nagekom moet word. Wettisisme lei tot selfregverdiging en

ontken dat ons waarlik Christus se verlossing nodig het. 

Om ons kinders te leer om wys te wandel, hou in dat ons as ouers en onderwysers ook wys

moet wandel.  Om wys te wandel is om te heers oor wat ons harte beheers. Dit verg oefening;

oefen om Bybel te lees en oefen om te bid sodat ons kennis van onsself sodanig groei dat ons

en ons kinders bereid is om ons harte te kan ondersoek en die vermoë ontwikkel om na onsself

met die Woord as ‘n spieël te kan kyk. 

Die hedendaagse kultuur is deurspek van relativisme, individualisme, emosionalisme,

materialisme en nog vele ander ismes en ons asem dit op ‘n daaglikse basis in. Hierdie ismes

het die vermoë om ons harte te besoedel. Hoe beskerm ons ons kinders teen hierdie

besoedeling? Deur hulle toe te rus met ‘n Bybelse lewens-en wêreldbeskouing, deur hulle

harte en oë te verlig met die Woord van die Here en hulle te begelei in die toepassing hiervan

in elke dag se lewe. 

Die lewe wat ons by die huis, by die skool, op die sportveld, tussen maats en by

tienerpartytjies lei, moet getuig van ‘n Godvresende hart.

Laat ons volhard in gebed vir mekaar en vir ons kinders se harte.

                                                                                                   
                      Vriendelike groete

28/02: Warmbaduitstappie

1/03: HS IEB Konferensies

4/03: LS Toetsreeks begin

4/03: LS Netbaloefening begin 

5/03: HS: Perfect Life

Loopbaanskou 

7/03: HS Dinee 

7-8/03: LS Netbal Oefenkliniek 

11/03: LS: Wiskunde Olimpiade 

13/03: Dames-en dogtersaand

14/03: Pi-dag 

14/03: LS Verkoping: Veldskool

2025 

24-28/03: Gr.7-Veldskool



Nuwe baba’s

Ons is verheug om te deel dat die Here die GSDP personeel in die
besonder seën met vyf onderwyseresse wat vanjaar ‘n kindjie mag
ontvang. Veels geluk aan juf. Lizarie Smit (klein Jamie is reeds
Dinsdag gebore), juf. Sasha Lee Hemmens, juf. Minette Lemmer,
juf. Mart Marie Malan en juf. Elani Jansen v Rensburg.



Terugvoer: Selfone

Met dankbaarheid kan ons positiewe terugvoer gee oor die
implementering van die geen-selfoon-beleid. Alhoewel ons hier
en daar ‘n selfoon van gr. 10 – 12 moet inneem, gaan dit bo
verwagting goed. Ons sien hoe kinders pouses Uno speel, met
mekaar gesels en op gesonde maniere sosiaal verkeer. Dit is vir
almal ‘n aanpassing en nie altyd maklik om ‘n gewoonte te
verander nie, tog gaan dit goed. 

Die skole in die omgewing vaar ook redelik goed, alhoewel daar
ook uitdagings is. ‘n Gekonfiskeerde selfoon word by die ander
skole vir 3-5 werksdae gehou en ouers betaal ‘n boete van tot
R200. By GSDP hoef ons nog nie so drasties op te tree nie en
ons vertrou dit sal ook nie nodig wees nie. 

Sosiale drag

Die sosiale drag is tans vir ons, veral wat die dogters betref, ‘n uitdaging. By die laer- sowel as die
hoërskool is die verskeidenheid van denimbroeke nie meer netjies nie. Hier is dogters wat
kortbroeke dra wat werklik ongemaklik kort en baie styf sit. Ons is van mening dat dit nie op ‘n
skoolterrein gepas is nie.

By die laerskool versoek ons dus dat die dogters slegs die GSDP-sportbroek saam met die sosiale
drag-hemp mag dra.

By die hoërskool besin ons oor die pad vorentoe wat die sosiale drag betref. Intussen rig ons ‘n
versoek dat ouers sowel as die dogters mooi kyk of die kortbroek, selfs die sportbroek, steeds
netjies pas.



Boelies

Wat ‘n aaklige woord met ‘n aaklige inhoud. Tog is dit iets
waarvan ons skool nie gevrywaar is nie. Hierdie afknouery
en teistering word op ‘n herhalende aggressiewe en
vernederende wyse deur ‘n individu of groep leerlinge
teenoor mekaar gedoen. Paulus beskryf die kenmerke van
boeliegedrag in Galasiërs 5 naamlik: vyandskap, twis,
jaloersheid, toornigheid, naywer, tweedrag, partyskap en
afguns. Dit is werke van die vlees, aangevuur deur die
mens se sondige aard.

Ons mag dit nie by GSDP duld nie en elke aanmelding van
hierdie gedrag sal in ‘n baie ernstige lig hanteer word. Ons
is oortuig daarvan dat elke leerling met vrymoedigheid in
‘n veilige omgewing moet kan skoolgaan, daarom sal alle
klagtes ondersoek word, ouers betrek word, en
daadwerklik opgetree word. 

Mag ons hande vat om boeliegedrag by ons skool te
bestry.



Stuur gerus julle ou
tydskrifte na die
laerskoolkantoor!

Laerskool

Netbaloefening begin 4 Maart.

Dinsdae en Donderdae:
0/5 - 0/8: 13:15 - 14:00
0/9 - 0/13: 13:45 - 14:45



Konsert

Ons herinner u aan die skenkings van voorraad vir die bou van dekor soos
gevra in die konsertbrief wat na al die ouers gestuur is. Produkte wat geskenk
word, kan na juf. Jokie se klas geneem word. 

Vrydag, 7 Maart se konsertoefening gaan voort vir al die leerlinge behalwe
die graad 12’s. Hulle word verskoon om als reg te kry vir die aand se dinee.

Sportoefeninge gaan voort soos gewoonlik. (Netbal, Tafeltennis, Skaak, Fietsry)

Drama-oefeninge vind op Maandae plaas.

Houtsweisklub begin eerskomende Dinsdag vanaf 15:30 tot 16:30. Verdere inligting
is  by juf. Lynni beskikbaar.

Hoërskool

Hoërskooldinee

Die hoërskooldinee vind DV op Vrydag, 7 Maart 2025 om 17:30
vir 18:00 by Gereformeerde Kerk Wonderboom-Suid plaas.
Kaartjies kos R110 per persoon / R190 vir 'n paartjie.

Betaal op D6 / EFT / Snapscan met Familiekode + Dinee as
verwysing. Die dinee is slegs vir leerlinge van ons skool. Geen
persone van buite word toegelaat nie.










